
ᓄᓇᕗᑦ ᒐᕙᒪᖏᑦ ᐃᓚᐅᖃᑕᐅᓚᐅᖅᓯᒪᔪᑦ ᑕᒪᒃᑮᓐᓂᒃ ᐱᕙᓪᓕᐊᒍᑎᒋᔭᐅᓂᖏᒃ I ᐊᒻᒪᓗ II 

ᓇᓄᐃᑦ ᐱᓪᓗᒋᑦ ᓈᓚᓐᓂᖃᖅᑎᑦᑎᓪᓗᑎᑦ. ᓄᓇᕐᔪᐊᕐᒥ ᑕᐅᑐᑦᑕᐅᓂᖅᓴᐅᓕᕐᒪᑕ ᑲᓇᑕᑉ 

ᓇᓄᕐᓂᒃ ᐊᐅᓚᓪᔪᓯᖏᓐᓂᒃ ᒐᕙᒪᖃᕐᕕᐅᔪᑦ ᓇᓄᓕᕆᓂᕐᒧᑦ ᐊᐅᓚᑦᑎᓂᖅ ᑲᒪᒋᔭᐅᓂᖓ 

ᒐᕙᒪᖃᕐᕕᓂ ᓈᒻᒪᑦᑐᓂᒃ ᐊᐅᓚᑦᑎᓂᕐᒧᑦ ᖃᓄᐃᓕᐅᕈᑎᖃᑦᑎᐊᙱᑦᑐᒥᓂᐅᑎᓪᓗᒍ ᓇᓄᐃᑦ 

ᐸᐸᑕᐅᓂᖏᓐᓂᒃ. ᓇᓄᐃᑦ ᐱᓪᓗᒋᑦ ᐊᐅᓚᑦᑎᓂᕐᒧᑦ ᐸᕐᓇᐅᑎᖓ ᑯᐸᑭᒧᑦ, ᐄᔫ ᐃᒪᖓᓂᒃ ᐊᒻᒪᓗ 

ᓄᓇᕕᒻᒥ ᐃᒪᖓᓂᒃ ᓄᓇᑖᕐᓂᕐᒧᑦ ᐃᓱᒪᓕᐅᕈᑎᖃᕋᓱᐊᓚᐅᖅᑐᑦ ᐊᒻᒪᓗ ᑕᒪᒃᑯᐊ ᑎᒥᐅᔪᑦ 

ᐊᑐᓕᖅᑎᑕᐅᔾᔪᑎᒃᓴᖏᓐᓂᒃ ᐋᖅᑮᒋᐊᓖᑦ ᐸᕐᓇᐅᑎᒥᒃ. 

 

ᐃᓕᒋᒐᑦᑎᒍᑦ ᓇᓗᓇᐃᒃᑯᑎᓕᐊᒥᓂᖏᑦ ᐃᖅᑲᓇᐃᔭᖅᑏᑦ ᑕᒪᒃᑮᓐᓂᒃ ᐱᕙᓪᓕᐊᒍᑎᖃᖅᑎᓪᓗᒋᑦ 

ᐊᒻᒪᓗ ᐅᑯᓂᖓ ᐊᐱᖅᑯᑎᓂᒃ ᐊᐱᕆᔪᒪᓪᓗᑕ ᑐᑭᒧᐊᑦᑎᑦᑎᓂᕐᒧᑦ ᑎᑎᖅᑲᓂᒃ. 

1. ᐅᓪᓗᒥᐅᔪᖅ ᐊᐅᓚᑦᑎᔾᔪᓰᑦ ᖃᑦᑏᓐᓇᕈᓗᐊᕐᔭᐃᖅᓯᔾᔪᑏᑦ ᐊᑐᖅᑕᐅᔪᑦ ᐃᓄᖕᓄᑦ ᐊᒻᒪᓗ ᐊᓪᓚᓄᑦ 

ᑯᕇᓄᑦ ᐱᖅᑯᓯᕐᒥᓂᒃ ᐊᑐᖃᑦᑕᖅᑎᓪᓗᒋᑦ ᐊᒻᒪᓗ/ᐅᕝᕙᓘᓐᓃᑦ ᐱᖁᔭᕐᓂᒃ ᐅᖃᖅᓯᒪᓪᓗᑎᑦ 

ᐊᕕᑦᑐᖅᓯᒪᔪᒥ ᐊᑐᐊᒐᕋᓚᖏᑎᒍᑦ ᓲᕐᓗᒃ ᐊᖑᕕᒐᖅ 1984 ᐊᑐᐊᒐᕋᓛ ᐊᒻᒪᓗ ᐱᖅᑯᓯᑐᖃᖅᑎᒍᑦ 

ᐄᔫ ᐊᖑᓇᓱᓐᓂᕐᒧᑦ ᐱᖁᔭᑐᖃᖏᑦ, ᐋᖅᑭᐅᒪᑎᑦᑎᑦᑎᐊᕋᓗᐊᖅᑳᑦ ᐊᒥᓲᓂᖏᓐᓂᑦ ᐱᕐᔪᐊᕌᓘᓪᓗᓂ, 

ᖃᓄᐃᙱᑦᑑᓗᑎᑦ ᓇᓄᐃᑦ ᐊᒥᓲᓂᖏᑦ ᑕᐃᑲᓂ ᓄᓇᕕᑉ ᑕᕆᐅᖓᓂ/ᐄᔫᑉ ᑕᕆᐅᖓᓂ? 

ᓄᓇᕗᑦ ᒐᕙᒪᖏᑕ ᑭᐅᔾᔪᑎᖏᑦ: 

ᐃᓕᓴᖅᓯᓯᒪᕗᒍᑦ ᐊᒻᒪᓗ ᖁᔭᓕᓪᓗᑕ ᐅᓪᓗᒥᐅᔪᖅ ᐱᓇᓱᐊᒐᕆᔭᐅᔪᓂᒃ ᑯᐸᑭᑉ ᐃᓄᒻᒪᕆᖏᖕᓄᑦ 

ᐊᒻᒪᓗ ᐊᓪᓚᐃᑦ ᑯᕇᓄᑦ ᓇᓄᐃᑦ ᐸᐸᑕᐅᓇᓱᐊᖅᑎᓪᓗᒋᑦ. ᐃᓕᓴᖅᓯᓯᒪᒋᕗᒍᓪᓗ ᐱᓇᓱᐊᒐᖏᑦ 

ᓄᓇᕗᒻᒥ ᐊᖑᓇᓱᒃᑏᑦ ᖃᐅᔨᒪᓇᑦᑎᐊᖁᓪᓗᒋᑦ ᑕᒪᒃᑯᐊ ᑲᑐᔾᔭᐅᔪᑦ ᓇᓄᐃᑦ ᓱᑯᑦᑎᐊᓃᓐᓂᖏᑦᑕ 

ᐊᒥᓲᓂᖏᑦ ᒪᑭᒪᑎᑕᐅᔪᓐᓇᕐᓗᑎᑦ ᐊᐅᓚᑕᐅᓂᖏᓐᓂᒃ ᐅᓪᓗᒥᐅᔪᖅ ᓯᕗᓂᒃᓴᒧᓪᓗ 

ᑭᖑᕚᕆᔭᐅᒐᔭᖅᑐᓄᑦ ᒪᓕᑦᑐᒋᑦ ᑐᙵᕕᖏᑦ ᐸᐸᑦᑎᓂᕐᒧᑦ ᐊᖏᕈᑎᒋᔭᐅᓯᒪᓪᓗᓂ ᑕᒪᐃᓐᓂ 

ᐱᖓᓱᓂᑦ ᓄᓇᑖᕐᕕᐅᓯᒪᔪᑦ ᐊᖏᕈᑎᖏᖕᓂ.  

 

2. ᐅᓪᓗᒥᐅᔪᖅ ᓇᓄᐃᑦ ᐊᒥᓲᓂᖏᑦ ᐊᒻᒪᓗ ᖃᓄᐃᓐᓂᖏᑦ (ᓲᕐᓗᒃ 

ᐊᓯᔾᔨᓗᐊᖅᓯᒪᙱᒃᑲᓗᐊᖅᐹᑦ, ᐊᒥᓱᕈᕆᐊᖅᓯᒪᕙᑦ ᐅᕝᕙᓘᓐᓃᑦ ᖃᑦᑏᓐᓇᕈᕆᐊᖅᓯᒪᕙᑦ) 

ᐸᐸᑦᑎᓂᕐᒧᑦ ᐃᓱᒫᓘᑎᒋᔭᐅᓯᒪᓕᖅᑐᑎᑦ? 

ᓄᓇᕗᑦ ᒐᕙᒪᖏᑕ ᑭᐅᔾᔪᑎᖏᑦ: 

ᐊᑐᖅᑕᐅᓪᓗᐊᖃᑦᑕᓲᖑᓪᓗᑎᑦ ᓂᕐᔪᑎᓕᕆᓂᕐᒧᑦ ᐊᐅᓚᑦᑎᓂᖓᓂᒃ ᐄᔫᑉ ᑕᕆᐅᖓᓂ (EMR) 

ᐊᒻᒪᓗ ᓄᓇᕕᑉ ᑕᕆᐅᖓᓂ (NMR), ᐄᔫ ᑕᕆᐅᖓᓂ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ (EMRWB) 

ᐊᒻᒪᓗ ᓄᓇᕕᑉ ᑕᕆᐅᖓᓂ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ (NMRWB) ᑭᐅᔪᓐᓇᑦᓯᐊᕋᓗᐊᕐᒪᑕ 



ᑖᔅᓱᒥᖓ ᐊᐱᖅᑯᑎᒥᒃ ᐱᔪᓐᓇᐅᑎᖃᕐᕕᖏᓐᓂ. ᐱᒻᒪᕆᐅᕗᖅ ᐃᓕᓴᕆᓗᒍ ᑕᒪᒃᑯᐊ ᑲᑐᔾᔭᐅᔪᑦ 

ᓇᓄᐃᑦ ᓱᑯᑦᑎᐊᓃᓐᓂᖏᑦ ᐊᒥᓲᓂᖏᑦ, ᐊᒻᒪᓗ ᓇᓕᐊᑐᐃᓐᓇᑦ ᐃᓱᒪᓕᐅᕈᑕᐅᓯᒪᔪᑦ 

ᐃᓱᒪᒋᔭᐅᔭᕆᐊᖃᕋᓗᐊᕐᒥᒻᒪᑕ ᐊᑦᑐᐃᓂᖃᕋᔭᕐᓂᖏᓐᓂᒃ ᐱᔪᓐᓇᐅᑎᓂᒃ ᑎᒍᒥᐊᕐᒥᔪᑦ 

ᐊᓯᖏᓐᓂᒃ ᓄᓇᑖᕐᓂᕐᒧᑦ ᐊᖏᕈᑎᓕᐅᖅᓯᒪᔪᓄᑦ. 

 

3. ᐸᐸᑦᑎᓂᕐᒧᑦ ᐃᓱᒫᓘᑎᑕᖃᕈᓂ, ᖃᓄᐃᑦᑐᓂᒃ ᐋᖅᑭᒃᑕᐅᓯᒪᔪᖅᑕᖃᕆᐊᖃᖅᑲ 

ᓴᐳᒻᒥᐅᓯᖅᑕᐅᓯᒪᔾᔪᑎᓂᒃ ᖃᑦᑏᓐᓇᕈᓗᐊᖁᓇᒋᑦ (ᑲᑎᓕᒫᖅᑐᒋᑦ ᐊᖑᔭᐅᔪᓐᓇᕐᓂᖏᑦ 

ᐊᒻᒪᓗ/ᐅᕝᕙᓘᓐᓃᑦ ᑰᑕᖃᙱᓪᓗᑎᑦ ᑭᓪᓕᖃᖅᑎᑕᐅᔪᑦ) ᑲᒪᒋᔭᐅᖁᓪᓗᒋᑦ ᑕᒪᒃᑯᐊ ᐃᓱᒫᓘᑕᐅᔪᑦ? 

ᓄᓇᕗᑦ ᒐᕙᒪᖏᑕ ᑭᐅᔾᔪᑎᖏᑦ: 

ᒥᓂᔅᑕ ᐊᕙᑎᓕᕆᓂᕐᒧᑦ ᐃᓱᒪᑦᓴᖅᓯᐅᕈᑎᖃᕋᔭᖅᑐᖅ ᐃᓱᒪᓕᐊᒥᓂᖏᓐᓂᒃ ᑖᒃᑯᐊ ᐄᔫ 

ᑕᕆᐅᖓᓂ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ ᐊᒻᒪᓗ ᓄᓇᕕᑉ ᑕᕆᐅᖓᓂ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ 

ᑕᒪᓐᓇ ᐱᓪᓗᒍ.  

 

4. ᐊᖑᕕᒐᖅ, ᐊᔾᔨᒌᙱᑦᑐᑦ ᐊᖑᕕᒐᐃᑦ ᐊᒻᒪᓗ ᒪᑭᕝᕕᒃᑯᑦ ᐅᖃᖅᓯᒪᔪᑦ 

ᑲᑎᒪᔨᓄᑦ/ᒥᓂᔅᑕᒧᑦ−ᐋᖅᑮᔭᕆᐊᖃᙱᑦᑐᑦ ᑲᑎᓕᒫᖅᑐᒋᑦ ᐊᖑᔭᐅᔪᓐᓇᖅᑐᑦ ᐊᒥᓲᓂᖏᓐᓂᒃ 

ᐅᕝᕙᓘᓐᓃᑦ ᑰᑕᖃᙱᓪᓗᑎᑦ ᑭᓪᓕᖃᖅᑎᑕᐅᓗᑎᑦ ᓄᓇᕕᑉ ᑕᕆᐅᖓᓂ, ᓄᓇᕕᒻᒥ ᐃᓄᒻᒪᕆᖏᑦ 

ᐊᐅᓚᓂᖃᑦᑎᐊᖅᑐᒃᑯᑦ ᑲᒪᒻᒪᑕ ᓇᓄᕐᓂᒃ ᑕᐃᑲᓂ ᑕᕆᐅᕐᒥ ᓇᒻᒥᓂᖅ ᐱᖅᑯᑎᓯᑐᖃᖅᑎᒍᑦ 

ᐃᓕᖅᑯᓯᖃᖅᑎᓪᓗᒋᑦ ᐊᒻᒪᓗ ᐊᑐᐊᒐᕋᓛᖅᑎᒍᑦ (1984 ᐊᑐᐊᒐᕋᓛᑦ). ᐊᒻᒪᓗᒃᑲᓐᓂᖅ, 

ᑲᒪᒋᔭᖃᕈᒪᔪᑦ ᐊᖑᔭᐅᔪᑦ ᓇᐅᑦᓯᖅᑐᖅᑕᐅᓗᑎᑦ ᐊᑐᕐᓗᑎᑦ ᐊᖑᓇᓱᓐᓂᕐᒧᑦ ᓇᐅᑦᓯᖅᑑᑎᒥᒃ. ᑎᒥᓯ 

ᖃᓄᐃᓕᖓᕙ ᑕᒪᔅᓱᒥᖓ ᐊᑐᖁᔭᐅᔪᒥᒃ? 

ᓄᓇᕗᑦ ᒐᕙᒪᖏᑕ ᑭᐅᔾᔪᑎᖏᑦ: 

ᓂᕆᐅᑦᑎᐊᖅᑐᒍᑦ ᑐᓴᕐᓗᑕ ᑕᒪᔅᓱᒥᖓ ᑐᒃᓯᕋᐅᑎᒥᒃ ᑲᒪᒋᔭᖃᕐᓂᖅᓴᐅᓗᓯ ᖃᓄᖅ 

ᐊᖑᓇᓱᓐᓂᕐᒧᑦ ᓇᐅᑦᓯᖅᑐᖅᑕᐅᓂᖏᑦ ᐅᓂᒃᑲᐅᓯᖅᑕᐅᖃᑦᑕᕐᓂᐊᕐᒪᖔᑦ (ᑲᓇᑕᒥ 

ᐊᕕᑦᑐᖅᓯᒪᔪᓂ/ᐅᑭᐅᖅᑕᖅᑐᒥ ᐊᕕᑦᑐᖅᓯᒪᔪᓂᓄ, ᑲᓇᑕᒥ ᐊᒻᒪᓗ ᓄᓇᕐᔪᐊᕐᒥ) ᐊᑐᓲᑦ 

ᐃᖅᑲᓇᐃᔮᖃᖅᑎᓪᓗᒋᑦ ᑕᒪᔅᓱᒥᖓ ᑲᑐᔾᔭᐅᔪᒥᒃ ᐱᕚᓪᓕᕈᑎᖃᕋᓱᐊᖅᑎᓪᓗᒋᑦ ᓇᓄᐃᑦ 

ᐸᐸᑕᐅᔾᔪᑎᖏᓐᓂᒃ. ᐅᖃᖅᓯᒪᓪᓗᑎᑦ ᓈᓚᓐᓂᐅᓚᐅᖅᑐᒥᒃ ᑲᑎᒪᓪᓗᑎᑦ, ᐅᑉᐱᕈᓱᒃᑲᑦᑕ ᑕᒪᓐᓇ 

ᐱᐅᔪᒃᑯᑦ ᓯᕗᒧᒋᐊᕈᑎᒋᔭᐅᒻᒪᑦ ᐊᑐᓕᖅᑎᑕᐅᓂᖓᓂᒃ ᓇᓄᐃᑦ ᐊᐅᓚᑕᐅᓂᖏᖕᓄᑦ ᐸᕐᓇᐅᑎᒥᒃ 

ᑯᐸᑭᒧᑦ, ᐄᔫᑉ ᑕᕆᐅᖓᓄᑦ ᐊᒻᒪᓗ ᓄᓇᕕᑉ ᑕᕆᐅᖓᓄᑦ. 

 



5. ᐃᓚᒋᐊᖅᓯᒃᑲᓐᓂᕆᐊᖃᕋᓱᒋᑦᑎᒍᕕᑦ ᐸᐸᑕᐅᔾᔪᑎᑦᓴᒃᑲᓐᓂᕐᓂᒃ ᖃᑦᓰᓐᓇᕈᓗᐊᕐᔭᐃᖁᓪᓗᒋᑦ ᓇᓄᐃᑦ, 

ᖄᖓᒍᒃᑲᓐᓂᖅ ᖃᓄᐃᓕᐅᕈᑎᒋᔭᐅᒌᖅᑐᑦ ᐋᖅᑭᑦᑕᐅᓯᒪᔪᑦ ᓄᓇᕕᒃ ᐃᓄᐃᑦ ᐱᖅᑯᓯᑐᖃᖅᑎᒍᑦ 

ᐃᓕᖅᑯᓯᖓᒍᑦ ᐊᒻᒪᓗ ᐊᑐᐊᒐᕋᓛᖓᒍᑦ (ᐊᖑᕕᒐᖅ ᐊᑐᐊᒐᕋᓛᑦ 1984), ᖃᓄᖅ ᐅᑉᐱᕈᓱᑉᐱᑦ 

ᑕᒪᒃᑯᐊ ᖃᑦᑏᓐᓇᕈᓗᐊᕐᔭᐃᖅᓯᒍᑏᑦ ᑭᓲᑦᑕᕆᐊᖃᕋᔭᕐᒪᖔᑕ? ᐊᒻᒪᓗ ᑭᓇ ᑲᒪᒐᔭᖅᑳ 

ᐊᑐᓕᖅᑎᑦᑎᓗᓂ ᑕᒪᒃᑯᓂᖓ ᖄᖓᒍᒃᑲᓐᓂᖅ ᑲᑎᒪᔨᓄᑦ/ᒥᓂᔅᑕᒧᑦ−ᐋᖅᑭᑦᑕᐅᓯᒪᓕᕋᔭᖅᑐᑦ 

ᐸᐸᑦᓯᑎᑦᑎᒍᑏᑦ? 

ᓄᓇᕗᑦ ᒐᕙᒪᖏᑕ ᑭᐅᔾᔪᑎᖏᑦ: 

ᒥᓂᔅᑕ ᐊᕙᑎᓕᕆᓂᕐᒧᑦ ᐃᓱᒪᑦᓴᖅᓯᐅᕋᔭᕐᒪᑦ ᐃᓱᒪᒪᓕᐊᒥᓂᖏᓐᓂᒃ ᐄᔫ ᑕᕆᐅᖓᓂ 

ᐆᒪᔪᓕᕆᔨᒃᑯᑦ ᑲᑎᒪᔨᖏᑦ ᐊᒻᒪᓗ ᓄᓇᕕᑉ ᑕᕆᐅᖓᓂ ᐆᒪᔪᓕᕆᔨᒃᑯᑦ ᑲᑎᒪᔨᖏᑕ ᑕᒪᑦᓱᒪᑉ 

ᒥᑦᓵᓄᑦ. ᑕᒪᒃᑯᐊ ᐃᓱᒪᓕᐅᕈᑕᐅᓯᒪᔪᑦ ᒐᕙᒪᒃᑯᑎᒍᑦ ᐊᑐᐊᒐᕋᓛᓕᐅᖅᑕᐅᔭᕆᐊᖃᕈᑎᑦ, ᓄᓇᕗᑦ 

ᒐᕙᒪᖏᑦ ᐋᖅᑮᓯᒪᔪᑦ ᐊᐅᓚᑦᑎᒍᓯᕐᒥᒃ ᑕᐃᒃᑯᑎᒎᓇᖅ ᓄᓇᕗᑦ ᐆᒪᔪᓕᕆᓂᕐᒧᑦ ᐱᖁᔭᖓᑎᒍᑦ 

ᐊᑐᓕᖅᑎᑦᑎᓗᑎᑦ ᑕᒪᒃᑯᓂᖓ ᐊᑐᐊᒐᕋᓛᕐᓂᒃ. ᐱᒻᒪᕆᐅᒻᒪᑦ ᐃᓱᒪᒋᒋᐊᕐᓗᒋᑦ ᑕᒪᒃᑯᐊ 

ᐊᑐᖅᑕᐅᒐᔭᕐᒪᑕ ᓄᓇᕗᑉ ᐱᔪᓐᓇᐅᑎᖃᕐᕕᖓᓂᒃ ᑭᓯᐊᓂ. ᐅᑉᐱᕈᓱᒃᑲᑦᑕ 

ᐅᐸᓗᖓᐃᖅᓯᒪᑦᑎᐊᕆᐊᖃᕋᔭᕐᒪᑕ ᑲᒪᒋᔭᖃᕆᐊᕈᑎᑦ ᑕᒪᐃᓐᓂ ᐱᖓᓱᑦ ᒐᕙᒪᐃᑦ, ᑲᓇᑕᒥ 

ᒐᕙᒪᖏᑦ, ᑯᐸᑭ, ᐊᒻᒪᓗ ᓄᓇᕗᑦ ᐊᐅᓚᓂᖃᑦᑎᐊᖅᑐᒃᑯᑦ ᐊᑐᓕᖅᑎᑕᐅᖁᓪᓗᒍ ᓇᓕᐊᑐᐃᓐᓇᑦ 

ᐊᑐᐊᒐᕋᓛᓕᐅᕐᕕᐅᔪᑦ. 

 

6. ᐊᑯᓂᐅᓂᖓ ᖃᓄᑎᒋ ᓈᒻᒪᑉᐸ ᑲᑎᒪᔩᑦ ᐃᓱᒪᓕᐊᒥᓂᖏᑦ ᓇᓄᐃᑦ ᐱᓪᓗᒋᑦ 

ᐃᓱᒪᑦᓴᖅᓯᐅᕈᑎᒋᔭᐅᒃᑲᓐᓂᖁᓪᓗᒍ? 

ᓄᓇᕗᑦ ᒐᕙᒪᖏᑕ ᑭᐅᔾᔪᑎᖏᑦ: 

ᐅᑉᐱᕈᓱᒃᑲᑦᑕ ᑕᒪᒃᑯᓂᖓ ᐱᓕᕆᐊᑦᓴᒥᓂᒃ ᐊᒻᒪᓗ ᑲᒪᒋᔭᕆᐊᓕᖏᓐᓂᒃ ᓄᓇᑖᕐᓂᕐᒧᑦ 

ᐊᖏᕈᑎᖏᑎᒍᑦ, ᑕᒪᒃᑮᑦ ᐆᒪᔪᓕᕆᓂᕐᒧᑦ ᑲᑎᒪᔨᐅᔪᑦ ᕿᒥᕐᕈᓇᒃᑲᔭᕐᒪᑕ ᑕᒪᐃᓐᓂ 

ᑐᑭᓯᒋᐊᕈᑎᓂᒃ ᑐᓂᔭᐅᔪᓂᒃ ᐃᓱᒪᓕᐅᓕᖅᑎᓪᓗᒋᑦ. ᐅᑉᐱᕈᓱᑉᐳᒍᑦ ᑲᑎᒪᔨᐅᔪᑦ 

ᕿᒥᕐᕈᓇᓐᓂᐊᕐᒪᑕ ᑕᐃᒪᐃᒋᐊᖃᕈᑎᑦ ᐊᒻᒪᓗ ᓄᑖᑦ ᑐᑭᓯᒋᐊᕈᑏᑦ ᑐᓂᔭᐅᑎᓪᓗᒋᑦ 

ᐃᓱᒪᓕᐅᕈᑕᐅᒐᔭᖅᑐᓂᑦ (ᓇᓄᐃᑦ ᐱᓪᓗᒋᑦ ᐊᐅᓚᑕᐅᓂᖏᑦᑕ ᐸᕐᓇᐅᑎᖏᑦ ᑯᐸᑭᒧᑦ, ᐄᔫᑉ 

ᑕᕆᐅᖓᓄᑦ ᐊᒻᒪᓗ ᓄᓇᕕᑉ ᑕᕆᐅᖓᓄᑦ ᐱᓇᓱᐊᒐᕆᔭᖅ 2) 

 

7. ᐱᕙᓪᓕᐊᒍᑎᒋᔭᐅᓂᖓ 1-ᒥ ᐊᒻᒪᓗ ᐱᕙᓪᓕᐊᒍᑎᒋᔭᐅᓂᖓᓄᑦ 2-ᒧᑦ ᓈᓚᓐᓂᐅᔪᑦ, 

ᑐᓴᓚᐅᖅᓯᒪᕗᒍᑦ ᑕᒪᐃᓐᓂ ᐊᖑᔭᑦ ᐊᒻᒪᓗ ᐃᒻᒥᓂᒃ ᐱᖁᑎᖏᓐᓂᓘᓐᓃᑦ ᓴᐳᑎᓪᓗᑎᑦ 

ᓇᓐᓄᑦᑕᒥᓃᑦ, ᐊᒻᒪᓗ ᓇᓄᐃᑦ ᐊᒥᓲᓂᖏᑦᑕ ᖃᐅᔨᓵᖑᑲᐃᓐᓇᖃᑦᑕᖅᑎᓪᓗᒋᑦ, 

ᐅᓂᒃᑲᐅᑕᐅᖃᑦᑕᕈᑎᑦ ᐱᕐᔪᐊᖑᒐᔭᕐᒪᑦ ᑲᑎᒪᔨᓄᑦ, ᐊᖑᓇᓱᒃᑎᓄᑦ, ᐊᒻᒪᓗ ᐊᑐᐊᒐᕋᓛᓕᐅᖅᑎᓄᑦ 



ᓱᖏᐅᑎᔭᐅᒐᔭᕐᒪᑕ ᐊᓯᔾᔨᖅᐸᓪᓕᐊᑎᓪᓗᒋᑦ ᑭᖑᕙᓗᐊᙱᑦᑐᒃᑯᑦ. ᑭᓇ ᑲᒪᒋᐊᖃᕋᔭᖅᐹ 

ᑕᒪᒃᑯᓂᖓ ᓄᐊᑦᑎᓗᑎᑦ ᑐᑭᓯᒋᐊᕈᑎᓂᑦ? ᑭᒃᑯᓐᓄᑦ ᑲᑐᔾᔭᐅᔭᕆᐊᖃᕋᔭᖅᐹ? ᖃᓄᑎᒋ ᑕᒪᒃᑯᐊ 

ᑐᑭᓯᒋᐊᕈᑏᑦ ᓄᐊᑕᐅᔭᕆᐊᖃᕋᔭᖅᐹ ᐊᒻᒪᓗ ᑲᑐᔾᐅᓗᑎᑦ? 

ᓄᓇᕗᑦ ᒐᕙᒪᖏᑕ ᑭᐅᔾᔪᑎᖏᑦ: 

ᓄᓇᕗᑉ ᐃᓗᐊᓂ, ᑕᒪᐃᓐᓂ ᐃᓄᖕᓄᑦ ᓇᓐᓄᑦᑕᒥᓃᑦ ᐱᖁᔭᖅᑎᒍᑦ ᐅᖃᐅᑕᔭᕆᐊᖃᓲᑦ. 

ᐱᖃᓯᐅᔾᔨᓯᒪᕗᒍᑦ ᑕᒪᑦᓱᒥᖓ ᑐᑭᓯᒋᐊᕈᑎᒥᒃ ᐊᕐᕌᒍᑕᒫᑦ ᐊᖑᔭᐅᔪᑦ ᐅᓂᒃᑲᐅᑕᐅᖃᑦᑕᕐᓂᖏᑦ 

ᑭᒃᑯᑐᐃᓐᓇᕐᓄᑦ ᑕᑯᔭᐅᔪᓐᓇᖅᑐᓂ ᐊᒻᒪᓗ ᓴᖅᑭᔮᖅᓯᒪᓪᓗᒍ ᐃᑭᐊᖅᑭᕕᑦᑎᓐᓄᑦ. ᑕᒪᓐᓇ 

ᑐᑭᓯᒋᐊᕈᑎᐅᔪᖅ ᐊᑐᖅᑕᐅᓲᖅ ᐆᒪᔪᕐᓂᐊᖅᑏᑦ ᐊᐅᓚᑦᑎᔨᖏᓐᓄᑦ ᓄᓇᕗᒻᒥ ᐊᒻᒪᓗᑦᑕᐅᖅ 

ᓯᓚᑖᓄᑦ ᑎᒥᐅᔪᓄᑦ ᐊᑐᖅᑕᐅᓲᖑᓪᓗᓂ, ᐱᖃᓯᐅᑎᓪᓗᒋᑦ ᑲᓇᑕᒥ ᒐᕙᒪᒃᑯᓐᓄᑦ ᐃᖅᑲᓇᐃᔮᖃᓲᑦ 

ᑲᓇᑕᒥ ᓄᓇᕐᔪᐊᕐᒥᓗ ᒪᓕᒋᐊᓕᒻᒥᓂᒃ. ᐅᑉᐱᕈᓱᑉᐳᒍᑦ ᐅᓂᒃᑲᐅᓯᐅᖃᑦᑕᕈᓯᐅᔪᑦ ᑯᐸᑭᒥ, ᐄᔫᑉ 

ᑕᕆᐅᖓᓂ ᐊᒻᒪᓗ ᓄᓇᕕᑉ ᑕᕆᐅᖓᓂ ᑕᐃᒫᑦᓴᐃᓐᓇᖅ ᑲᑐᔾᔭᐅᓂᐊᕐᒥᒻᒪᑕ (ᓇᓄᐃᑦ ᐱᓪᓗᒋᑦ 

ᐊᐅᓚᑕᐅᓂᖏᑦᑕ ᐸᕐᓇᐅᑎᖏᑦ ᑯᐸᑭᒧᑦ, ᐄᔫᑉ ᑕᕆᐅᖓᓄᑦ ᐊᒻᒪᓗ ᓄᓇᕕᑉ ᑕᕆᐅᖓᓄᑦ 

ᐱᓇᓱᐊᒑᒃ 3 ᐊᒻᒪᓗ 4). 


